Б О Ғ Л О В Ч И

4-синф

Мавзу: Боғловчи

Мақсад:
1. Ўқувчиларнинг боғловчи бўйича олган билимларини 

мустаҳкамлашга эришиш.



2. Ўқувчиларда боғловчи бўйича кўникма 

ҳосил қилиш;



3. Ўқувчиларни дарсда келтирилган мисоллар 

орқали Ватанга, она табиатга, ҳайвонот дунёсига ва

ота-онага муҳаббат руҳида тарбиялаш.

Типи: Янги билимларни ўзлаштириш дарси.

Услуби: Ноанъанавий дарс.

Жиҳози: Расмлар, жадваллар, мевалар, ўз-ўзини баҳолаш учун варақ.

Техник воситалардан: Телевизор, компьютер, магнитофон.

Дарснинг бориши. 

Дарсни ташкил этиш: Ўқувчилар билан саломлашиш

Ўқувчилар:

Орзуимиз аъло ўқимоқ,





Ватаннинг омадли фарзанди бўлмоқ.

Ўқувчилар икки гуруҳга бўлинади. Орзу ва Омад гуруҳлари.

Ўқувчиларга ўз-ўзини баҳолаш учун варақ тарқатилади.

Шартлар билан таништириш.

1. Бугунги янгиликлар.

2. Ўтилганлар юзасидан савол-жавоблар.

3. Уй вазифасини текшириш.

4. Янги мавзуни ўрганиш.

5. Китоб билан ишлаш.

6. Сайланма диктант.

7. Матн тузиш.

8. Фанлараро савол-жавоб.

Бугунги даср шартлари  компьютер орқали кўрсатилади.  

1. Бугунги янгиликлар экранда ҳосил бўлиши билан ўқувчилар янгиликлар ҳақида айтиб ўтади.

1. Бизнинг йўлбошчимиз бу йилни хотин-қизлар йили деб эълон қилди.

2. Шу муносабат билан 8 ва 7 фарзандли оналар Олтин халқа, 6 фарзандли оналар Кумуш халқа билан мукофотланиши айтилди.

3. Юртбошимиз “Янги 10 йиллик – янги иқтисодий юксалиш” – Қозоғистоннинг янги имкониятлари мавзусидаги мактубини 2010 йил 29 январдан ўз халқига йўллади.

4. Мактуб 6та йўналишни ўз ичига олади. 

5. Янги йилдан бошлаб нафақалар оширилди.

6. Давлат тили қозоқ тили бўлганлиги учун барча давлат ҳужжатлари қозоқ тилида юритиляпти.

Ўтилганлар юзасидан савол-жавоблар.

Мустақил сўз туркумлари нечта? 

От деб нимага айтилади? Сўроқлари?

Сифат деб нимага айтилади? Сўроқлари?

Сон деб нимага айтилади? Сўроқлари?

Олмош деб нимага айтилади? Сўроқлари?

Равиш деб нимага айтилади? Сўроқлари?

Феъл деб нимга айтилади? Сўроқлари?

Уй вазифасини сўраш. Кесдик феълини таҳлил қилдириш. 

Энди қуйидаги топишмоқларни топиб кўрингларчи. 

Чўмич дейсиз гўёки

Бошида бўлмаса кийим,

Балиқ байроқ сўзида 

Бошида бўлар балким.

Дерсиз гўё олма 

Ўқиб сира толма

Ўқиб, ўқиб ҳеч толмайсиз

Чалғи экан деб қолмайсиз,

Ғани, ғалтак сўзларидан 

Ўйламасдан тополмайсиз.

Лола, Лайло ва Лобар

Лапар айтар баравар.

Осмон, олам сўзлари 

Фақат мендан бошланар,

Оқил, одил, одоб сўзида 

Илк бор кўзга ташланар.

Вақтни тежанг, вақт ғанимат

Ва Ватанни севинг албат.

Чойнак, челак сўзларида 

Чиройлиман мен ўзим,

Чеҳраларга ярашаман

Рост айтаман чин сўзим.

Иродали ишчан бўлсак

Илмдону билимдон

Идрок ила оқлай олсак

Ота – она ишончин.


Қани топишмоқлар жавобларини бирлаштириб ўқисак қандай сўз ҳосил бўлди? 

Ўқувчилар:  Боғловчи

Ўқитувчи: Биз сизлар билан мустақил сўз туркумларини ўргандик. Қозоқ тилида ҳам зат есім, сын есім, етістік, сан есім, үстеу деб ўргангансиз. Ёрдамчи сўз туркумлари 3 та. Боғловчи, кўмакчи, юклама.

Боғловчи қозоқ тилида шылау дейилади.
Боғловчиларнинг ҳар бирига гаплар тузилиб боғловчилар кўрсатилади. 





Булар боғловчилардир.
Гапнинг уюшиқ бўлакларини ва қўшма гапдаги содда гапларни  бир-бирига боғлаш учун хизмат қиладиган ёрдамчи сўзлар боғловчи дейилади. 

Мевалар кўрсатилиб боғловчи қатнаштириб гап тузилади.

Банан, лимон, мандарин ҳамда ананас цитрус мевалар. Бу мевалар бизнинг ўлкамизда ўсмайди, лекин буларни истеъмол қиламиз.

Олмани таъми, шакли, рангини ўзбек тилида ўрганамиз. Расм дарсида тасвирлаймиз, меҳнатда шаклини аппликация қиламиз. Дунётанишда  инсон организми ва табиат учун фойдали томонларини ўрганамиз. Математикада санашни, масалалар тузишни ўрганамиз. 

Билмасвой меҳмонга киради. 

Эшик тақиллаб, синфга билмасвой кириб келади. 

Э, бу ким бўлди? Болалар

Ўқувчилар: Бу билмасвой

Ўқитувчи: Саватингда нима бор?

Билмасвой: Қўзиқорин теришга бордим.

Ўқитувчи: Йўқ эканми?

Билмасвой: Қўзиқоринлар кўп экан, лекин уларнинг ҳаммасида ёзувлар бор экан. Улар қандай ёзувлар эканлигини тушунмасдан сизларнинг синфинглар томон йўл олдим. Бугунги мавзудаги ёзувлар экан. Ўқувчилар билан биргаликда гаплар тузилиб, боғловчилар топилади. Билмасвой сен бугун дарсимиз меҳмони бўлсанг боғловчилар ҳақида янаям яхшироқ билиб оласан. Билмасвойни ўтиришга таклиф этамиз. Боғловчи қоидаси ўқувчилар билан биргаликда такрорланади. 

Китоб билан ишлаш. 400-машқ ёзма.

401-машқ оғзаки.

Қуйидаги сўзларга боғловчилардан мосини қўйиб гаплар тузинг. 

Жадвал кўрсатилади. Ўқувчилар оғзаки боғловчилар қўйиб гап тузилади. 

Сайланма диктант. Магнитофон орқали эшиттирилади. 

1. Биз китобни севамиз, чунки китоб билим манбаидир.

2. Кеча қор кўп ёғди, лекин бугун ёғмади.

3. Дурдона кўлда балиқ ва дельфин сузишини томоша қилди.

Фақат боғловчилар сайлаб олиниб ёзилади. 

Ўқувчилар дафтарлари алмашиниб бир-бирини тахтадаги ёзув орқали хатосини текшириб бахолашади.

Жисмоний дақиқа. 

Билим олмоқ ниятимиз

Аммо бироз чарчадик

Келинг дўстлар сиз билан биз 

Бирозга дам олайлик

Аммо, лекин, бироқ,

Бизни ўйинқароқ

Дея ўйлаб қолмангиз.

Чунки бизлар билимдонмиз

Ўқишдан ҳеч толмаймиз

Дам ўқиймиз, дам ёзамиз

Бунда сира хормаймиз 

Бироқ баъзан чарчаганда 

Биз бироз дам оламиз.

Дам олиш дақиқасидан боғловчилар топиб айтилади.

Мустаҳкамлаш. 

Матн тузиш. Телевизор орқали йўлбарс ҳайвони кўрсатилади. 

Билингвал элементларидан фойдаланиб йўлбарс уч тилда айтилади. Қозоқ тилида матн тузилади. Тарбиявий аҳамияти ёритилади.
Фанлараро савол-жавоб ўтказиш. 

Топишмоқ

Гапларни тез боғлайди

Дилимизни чоғлайди

Ўзи кичик бўлса ҳам

Катталарни боплайди.

Бу қайси боғловчи? 
(Ва боғловчиси)

Билмасвой боғловчилар қайсилар экан? 

Билмасвой жавоб беради. 

Агар сен ўрмонга борганингда ана шундай ёзувларни кўриб қолсанг боғловчилар эканлигини биласан. Агар бошқа ёзувлар бўлса сен бизнинг синфимизга бемалол киришинг мумкин. 

Ғолиблар аниқланади. Рағбатлантирилади. Баҳоланади.

Уйга вазифа: 402-машқ.

